Uaigneach a-deirthear Din Baoi

[RIA 2 (23/F/16), ‘O’Gara’, 162]
Tadhg mac Diarmada Oig I Dhélaigh cecinit
[Deibhidhe, Dan Direach]

1 Uaigneach a-deirthear Dun Baoi
rath mhaordha an mhuighe fearnaoi
mur meadhrach na bfhaoinfhiodh bfhionn
teaghlach aoidhiodh na hEirionn.

2 A-taid taigneach re haimsir
faighthe an dunuidh dioghain-sin
srotha ionmhalla a ngort nglan
port dhioghlama na ndeoradh.

3 Gus an teach a-ta fa sgis
cumhuin liém la go mbeirdis
cuairt siar gus an bfharge bfthinn
cliar gacha hairde d’Eirinn.

4 An aith[bh]e gidh daigneach dhi
fa Dhun Baoi na mbéarc n-taine
gach sruth min longbhan *mun lios
d6-chin[n] l6mlan do loingios.

5 Bas a choghnuidh céim neamhaigh
éag Eoghuin I Shuillemhéin
tug an fhaighthe an traigh an teach
clair na haibht[h]e go huaigneach.

6 An baile ro budh buighneach
da mairedh flaith fianbuighneach
caladh ba lan do loingsi
roghar da n-adh attoirsi.

7 Do ba luchtmhar na linnte
ag cabhlach chrann n-inillte
a Sagsuibh na siothbharc bfhionn
is d’amhsuibh fhiorthracht nEirionn.

8 Do ba cumhang an cdan glan
ag loingeas oirir Alban
’s na tonna fa linibh long
a tiribh lonna Lochlonn.

9 D’thoirnibh liomhtha long Sbainneach
do bhiadh an cian conghaireach
do ba cdan lionmar an loch
treasan sluagh bfhiorglan bFrangcach.

10 D6 bhiadh folach na faighthe
uirre d’6guibh armghairthe
dé6 ba haimhreidh [t]hall as-tigh
ainréim ann ag na héigsibh.

11 Do bhiadh do bharr na toinne
a leith umhla is urroime
an bhuaile laochlong tar lear
claonchrom do ghuaire Gaoidheal.

12 Comhumbhal re crich Bheirre [163]

gan fhormad(h) gan aimhréide

do bhiadh lion gacha loingsi

ag diol f[h]iach an Eoghoin-si.
Tiocfadh d’aonghuth Eoghuin 6ig

an tan budh aibhle a n-urchéid

fearg neartdhrong mhuir moghadhs®
tnudidh na n-eachtronn d’isliogadh’
Eigsi Banba na mbreath ttréan

6n lo nach mair mac Oiléan

ni d’fhéin an iathuir fhéachuid

'ga ttriathuib féin fuireachuid.

Tug treathan na ttonn muire

is caoine b(e)an Beanntruige

's tug fearta fhearcho(i)n Eanuigh
neamhtho(i)l eachtra ar fhileadhuibh.
Ni shedluid a longa a-le

on Uair teasda fear Faoide

cuis na ndeoradh is liach leam

ag seoladh tar iath nEireann.

Rath in mhara measuid soin
d’imtheacht uile d’éug Eoghuin
snuadh aighthe an chdomhchudain do chlédh
gaothbhuaidh na haibhthe d’iompddh.
Do thréig an tan-so a toradh

fearcc na mara ag meadugadh

nir nocht trd a nimh gus a-niudh

a-ta sin mur do saoiliodh.

A-ta mur an muir a-moigh

ag deilbh maoithe mheic Eoghoin
céim gargluath na ngoirmshreabh s(h)eang
ag foighredh ardbruach Eireann.
A-taid ag caoi uma chéibh ngloin

an tshion an Uir an fhiodhbuigh

ag caoi tré coghnach bheann mBredh
fordhath na reann ag ruaimhnedh.
Mur sin déibh athuigh oile

duile Banbha braonoighe

fa hainmhin a ccor ‘'ma ceann

ar ndul d’airmrigh na hEireann.

As € an ri(gh)-sin reacus me

mac ordhruic Aodha Slaine

nathuir chrodha baothchlann mBredh
saorchrann far chora caoinedh.

Do bhi Eire an fhochuin ghloin

go dul do Diarmuid Ruanoigh

lan d’fhorghran mhuighe do mheas
comhlan don uile doibhneas.

Do shearg cnudas a coillteadh bfhionn
do chldon rath innbhior [n]Eirionn

tar gach aonbhuaidh da eag sin

an géag aolghrutaidh Uisnigh.®

A hadhra[dh] Airdrifogh] nimhe

a los umbhla is aithrighe

do bhi gach lanbhudaidh ré a linn
an ri do ardluaidh Eirinn.

A dhothchas a nDia athar

fuair sin cach do cheannsachadh
buaidh ccatha no ciorrbadh corp
ionnramh ratha ; rioghocht.

Séan d’éirghe |é éarla glan
amhluigh sin do f[h]dair Eoghun
rainig sé sidhchladh na sean

a fiorthal De do déneamh.

Nir dhearmad a dhreach iogha(i)n
eagla dhiochra an Duiliomha(i)n
teasda sé na siorlar sin

a bhfiorghradh Dé do dhaingnidh.
Ba haointeach aimsior bfhada

do bhi mac mheic Diarmada

lan d’'fhirmhéin mhaorda mhaithmeach
minreidh aobhdha urnaightheach.
Do lean dhe diaghacht chroidhe
faair airsigh fhoinn Bheanntroighe
gach donbhuaigh ar aba sin
gaolbhuain aga re hainglibh.

Do bhi meidhe na muire

do bhi an talamh toghuidhe

barr na sgath donnghran na ndreas
comhlan do rath 'na réimeas.

Ro budh suaimhneach na sreabha
fa haluinn na hairgheadhl[a]

fa corcra ceannbhrat na néall

do deaghmhac ochta Oilean.

An ionbhuigh ba fear faire

d’iath Bearra ; Beanntraighe

ar feadh na ccrioch bf(i)onnblath bfhionn
ba comhghnath sioth is soinionn.
An Uair-sin ba trom ttionail

tir toiceach sil Sdilleamhain

tir gan aonrath 'na heasbhoigh

an tir aobhdhath ailghean-soin.
A-niogh a n-éagmuis Eoghuin

ni saimh do[n] eing ilchedluigh

tir an chneasghloin gan bhaidh mbreath
dhaibh 'na easbhoigh is Gaigneach.”
Ar tteach turuidh treabh nimhe

an Ogh iochtmhar ainglidhe

tiocfa dhi ar ttaghall san teach



nach bi ar n-anam go huaigneach. Uaigneach ...



